
Kuv ua tau dab tsi raws txoj cai tshiab? 
Txoj cai tshiab kheev tus neeg tsav tsheb siv lawv lub xov tooj ntawm cev sib tham, sau ntawv, mloog suab paj 
nruag los yog mloog xov xwm thiab saib qhia kev tsav mus rau tej chaw, tiam sis tsuas yog siv suab hais lus los yog 
chwv tib zaug kom siv tau xwb tsis kheev tuav lub xov tooj rau ntawm txhais tes.  
Nco ntsoov, hands-free (tsis tuav dab tsi ntawm tes) tsis tau yog yuav tsis muaj dab tsi zes taus.  
 
Kuv ua tsis tau dab tsi nrog kuv lub xov toj raws txoj cai tshiab? 
Koj tuav tsis tau koj lub xov tooj ntawm koj txhais tes. Thiab, tus neeg tsav tsheb siv tsis tau nws lub xov tooj txhua 
lub sij hawm hu pom sib tham, saib yeeb yam, siv Snapchat, ua si, saib cov duab yeeb yaj kiab los yog duab yees cia 
rau hauv lub xov tooj, kev siv cov app uas tsis yog saib qhia kev tsav mus rau tej chaw, kev nyeem ntawv thiab 
txheeb nrhiav los yog ntaus ntawv rau hauv lub xov tooj.  
 
Kuv puas tuav tau kuv lub xov tooj hlo li? 
Tau.Tsuas kheev tuav xov tooj hu cuag kev pab kub ceev, yog tias muaj ib yam yuav tsim teeb meem puas rau txoj 
sia thiab txoj kev nyab xeeb tam sis, los yog thaum twg nyob rau hauv lub tsheb muaj cai thauj thaum kub ceev rau 
lub sij hawm lis cov tes dej num ceev xwm. 
 
Kuv siv puas tau qhov GPS qhia kev tsav tsheb mus rau tej chaw? 
Tau.Txoj cai Hands-Free yuav zam kev siv GPS thiab lwm cov cuab yeej uas yog saib qhia kev tsav mus rau tej chaw. 
Puav leej zam cov phiaj txua rau hauv tsheb thiab cov cuab yeej nrog. Ntawm ob hom no, thaum twg lub tsheb 
txav ces cov cuab yeej xauv lawm.   
 
Puas txhaum txoj cai tshiab yog siv lub hau phuam los yog lwm yam phuam qhwv 
taub hau los yog ntaub qhwv? 
Muab lub xov tooj ntawm cev ntsaws rau hauv txoj phuam qhwv taub hau los yog ntaub qhwv taub hau yuav tsis 
txhaum txoj cai tsis tuav xov tooj ntawm tes. Yuav tsum muab lub xov tooj tso rau qhov chaw ruaj kom hands-free (tsis 
tuav dab tsi ntawm tes) thiab tsis txhob thaiv tus neeg tsav tsheb txoj hau kev tsav hlo li.  
 
Yam yuav txhaum txoj cai tshiab yog tias tus neeg tsav tsheb muab lub xov tooj tshem los tuav ntawm tes thaum nws 
tsav tsheb hauv kev.  
  
Tus neeg tsav tsheb yuav tsum tsis tuav lub xov tooj ntawm tes txhua lub sij hawm tshwj tsis yog yuav siv rau txoj kev 
kub ceev, yog tias yuav muaj teeb meem puas rau txoj sia thiab txoj kev nyab xeeb tam sis, los yog thaum nyob rau 
hauv lub tsheb muaj cai thauj thaum kub ceev rau lub sij hawm lis cov tes dej num ceev xwm.  
  
Txoj cai tshiab yeej kheev tus neeg tsav tsheb siv lawv lub xov tooj ntawm tes hu xov tooj, sau ntawv, mloog suab paj 
nruag los yog xov xwm thiab saib qhia kev tsav mus rau tej chaw, tiam sis tsuas yog siv suab hais lus los yog chwv tib 
zaug kom siv tau xwb tsis kheev tuav lub xov tooj rau ntawm txhais tes. 

HANDS-FREE MINNESOTA 
 



 

 06/14/2019 

Yog tias kuv tus me nyuam hluas tsis tau nto 18 xyoo thiab muaj daim ntawv tso cai 
xyaum tsav tsheb los yog thawj daim ntawv tsav tsheb, nws puas yuav siv tau nws 
lub xov tooj hands-free (tsis tuav dab tsi ntawm tes)?  
Txoj cai tshiab hands-free (tsis tuav dab tsi ntawm tes) yuav tsis hloov ib yam dab tsi rau cov neeg hluas tsis nto 18 
xyoo uas muaj daim ntawv tso cai xyaum tsa tsheb los yog thawj daim ntawv tsav tsheb: Lawv yeej hu tsis tau los 
yog teb tsis tau xov tooj thaum lawv tsav tsheb (tuav ntawm tes los yog hands-free (tsis tuav dab tsi ntawm tes).  
 
Lawv siv tau lawv lub xov tooj hands-free (tsis tuav dab tsi ntawm tes) rau cov nram no: 

• Siv lawv lub xov tooj ua qhov GPS, tiam sis tsuas siv tau yog hands-free (tsis tuav dab tsi ntawm tes) los yog 
siv suab hais lus kom siv tau. Lawv yuav tsum ntaus qhov chaw yuav tsav mus rau ua ntej yuav pib tsav 
tsheb. Lawv tuav tsis tau lub xov tooj ntawm tes txhua lub sij hawm.   

• Kev mloob suab paj nruag los yog mloog xov xwm ntawm lub xov tooj uas hands-free (tsis tuav dab tsi 
ntawm tes) los yog siv suab hais lus kom siv tau yeej kheev, tiam sis txoj cai tsis kheev txheeb nrhiav cov 
nkauj los yog cov tshooj xov xwm. 

• Hu 911 yog ib yam kev kub ceev.Yog tias yuav muaj teeb meem puas rau txoj sia thiab kev nyab xeeb tam 
sis, lawv siv tau lub xov tooj ntawm tes tuav los yog hands-free (tsis tuav dab tsi ntawm tes) hu. 

 
Kuv daim phiaj txuas muaj hauv lub tsheb los yog lwm yam xws li  
noj haus, tu cev, cov tsiaj, cov neeg hauv tsheb los yog kev nyeem ib phau ntawv 
puas zes tau kuv? Vim li cas thiaj li tsis duav txog cov no? 
Zes taus, muaj ntau tsav yam zes taus thaum tsav tsheb, tiam sis lub xov tooj ntawm cev tsim muaj teeb meem 
tshwj xeeb thiab kev cov nyom thiab yog duav txog los ntawm txoj cai hands-free (tsis tuav dab tsi ntawm tes). Tus 
neeg tsav tsheb yeej yuav tsum tau xyeej cov kev zes taus thiab tsav tsheb ceev faj raws li Minnesota cov cai. 
 
Puas muaj cov nqi nplua? 
Muaj.Thawj daim pib nplua nqi yog $50 ntxiv rau cov nqi tsev hais plaub thiab daim thib ob thiab daim tom qab 
ntawd yuav yog $275 ntxiv rau cov nqi tsev hais plaub. 
 
Qhov no puas ua rau cov kev nyab xeeb dua?  
Ua, mus ob txoj kev. Nyob rau hauv 12 ntawm 15 lub xeev muaj cov cai hands-free (tsis tuav dab tsi ntawm tes), cov 
teeb meem tuag los ntawm kev tsav tshev nqis lawm 15 feem pua [Chiv Keeb: National Safety Council thiab Insurance 
Federation raws li National Hi(tsis tuav dab tsi ntawm tes)ghway Traffic Safety Administration cov ntaub ntawv ntsuas 
pom]. 

Txoj cai no yuav puav leej pab tub ceev xwm ceev Minnesotans kom nyab xeeb. Vim tsis kheev cov neeg tsav tsheb 
tuav xov tooj ntawm tes, nws yuav ua rau cov tub ceev xwm pom cov kev ua txhaum cai zoo dua thiab lis cov tes 
dej num tau zoo dua.  

Nyob rau hauv pej xeem huab hwm kev faj txog thiab kev kawm, lub hom phiaj yog kom cov pej xeem Minnesota 
coj raws li txoj cai tshiab yam tsis muaj kev ceev ntswj ntxiv.

Kev hands-free (tsis tuav dab tsi ntawm tes) (txij qhov pheej yig tshaj mus txog qhov 
kim tshaj…) 
1) Tsis txhob siv koj lub xov tooj thaum twg koj tsav tsheb. Muab koj lub xov tooj cia rau hauv chav rau khoom los 

yog nram qab tsheb los yog lub rooj zaum nram qab los yog muab tig mus rau qhov app tsis kheev xov tooj zes 
thiab tso siab tsav tsheb. Nws yog dawb xwb thiab koj yuav ceeb  
thaum tsav tsheb pom tej chaw tshiab ntau yam. Cov lag luam loj vam meej tau ua raws txoj cai tsis kheev siv 
xov tooj rau lawv cov neeg ua hauj lwm thaum lawv tsav tsheb rau lub caij ua hauj lwm, thiab tom qab lawv 
swm lawm, cov neeg ua hauj lwm qhia tias lawv kaj siab dua thiab ua tau hauj lwm zoo sib xws li thaum lawv 
siv lawv cov xov tooj. 

2) Siv lub tswb ntsaws ib sab qhov ntsej uas muaj lub paj taub txuas rau, ces koj hands-free (tsis tuav dab tsi 
ntawm tes) Nco ntsoov, siv cov tswb ntsaws qhov ntsej mloog suab rau ob sab qhov ntsev thooj txhij yog kev 
txhaum cai hauv Minnesota. 

3) Muab koj lub xov tooj txuas rau koj lub tsheb me los yog lub tsheb truck tam sim no. Yog koj lub tsheb tam sim 
no thiab lub xov tooj sib tham tau ua ke, muab sib txuas thiab siv tau hands-free (tsis tuav dab tsi ntawm tes). 

4) Muas txoj xov auxiliary thiab muab txuas rau koj lub xov tooj lub qhov txuas tswb pob ntseg mus rau koj lub 
tsheb ntawm qhov AUX. Koj siv tau koj lub xov tooj raws suab hais lus los yog chwv tib zaug kom siv tau thiab 
mloog tau suab hauv koj lub tsheb. Muas tau cov xov auxiliary tsawg dua $5. 

5) Yog tias koj lub tsheb qub dua thiab tsis muaj qhov chaw txuas AUX tiam sis muaj lub tso suab nkauj cassette, 
koj muas tau lub txuas haum rau lub tso suab nkauj cassette kom koj txuas tau koj lub xov tooj ntawm lub 
qhov txuas tswb ntsaws qhov ntsej mloog suab. Cov txuas rau lub tso suab nkauj cassette raug nqi xws li $30. 

6) Muas tus pas tuav kom khawb tau koj lub xov tooj rau ntawm tsheb. Koj siv tau suab hais lus los yog chwv tib 
zaug kom siv tau. Cov khawb muaj cov yooj yim thiab pheej yig los yog cov siv nyuab. Xyuas kom koj tau tus 
pas tuav koj lub xov tooj ruaj nrees. Cov nqi raug xws li $5 mus txog $50. 

7) Muas lub qhib suab bluetooth los yog tswb ntsaws qhov ntsej kom txuas tau rau koj lub xov tooj. Muaj cov 
khw muag ob hom pheej yig, uas puav leej pab kom koj hands-free (tsis tuav dab tsi ntawm tes). Cov nqi yog 
xws li $10 txog $50 

